
S C R I P T A

Numéro Scripta :  7783

Auteur(s) : Robert d’Essai, Rouen (chanoine)

Bénéficiaire(s) : Soligny-la-Trappe, Notre-Dame de La Trappe (abbaye)

Genre d'acte : charte

Authenticité : non suspect

Datation : 1211

Action juridique : donation

Langue du texte :  latin

Analyse
Robert d’Essai, chanoine de l’église de Rouen, fait donation du tiers de son héritage à Essai aux abbayes de
Perseigne et de la Trappe, à charge de célébration d’offices et de services pour lui, après sa mort, et pour ses père
et mère.

Tableau de la tradition

Éditions principales

a.   Charencey  Hyacinthe (Comte de), Cartulaire de l’Abbaye de Notre-Dame de la Trappe, publié d’après le
manuscrit de la Bibliothèque Nationale, Alençon, Renaut de Broise (Société historique et archéologique de l’Orne),
1889, D. « De Esseio et Bureio et circa », n° I (« Carta Roberti d’Essei »), p. 128-129.

Texte établi d’après a

Omnibus ad quos presens scriptum pervenerit, Robertus de Esseio, canonicus rothomagensis, salutem in Domino.
Noverit universitas vestra quod ego, pro salute anime mee et patris mei, matris mee et antecessorum meorum, dono
et in perpetuam elemosinam concedo de Persenia et de Trappa ecclesiis et monachis ibidem Deo servientibus, de
consensu et voluntate Matildis, matris mee, terciam partem totius hereditatis mee apud Esseium, constitute tam in
hominibus et masuris quam in terris et pratis, ut, sicut Deus eos in eadem religionis observantia conjunxit, ita et
in hac elemosina sint pro equis portionibus participes. Abbates autem predictarum ecclesiarum et conventus michi
liberaliter concesserunt quod post decessum meum duos monachos specialiter assignabunt, videlicet in utraque
domo unum, qui in eisdem ecclesiis singulis diebus pro anima mea divina officia celebrabunt et anniversarium
patris mei et matris mee, et in die anniversarii patris mei habebit uterque conventus predictarum ecclesiarum pro
pitancia X solidos turonensium de elemosina predicta. Concesserunt etiam et dederunt et cartis suis confirmaverunt
matri mee tota vita sua fructus omnes quos ipsi percipient in eadem elemosina, si me ante ipsam premori
contigerit, nisi ipsa inde eis aliquid duxerit remittendum. Ego vero, ad hujus rei perpetuum testimonium, presenti
scripto sigillum meum apposui. Dominus autem rothomagensis archiepiscopus hanc elemosinam et concessiones
predictas, in presentia sua factas, ad instantiam meam et predictorum monachorum confirmavit. Actum anno gratie
M° CC° undecimo.


